
Abstrak

Pengajaran dan pemudahcaraan (PdPc) ialah satu proses menyampai dan menerima ilmu dengan melibatkan guru
dan pelajar yang saling berkait rapat antara satu sama lainnya. Di Malaysia, Kementerian Pelajaran Malaysia telah
memperkenalkan Kelas Kemahiran al-Quran (KKQ) di sekolah menengah bertujuan untuk menghasilkan pelajar
yang celik, memahami seterusnya membudayakan al-Quran dalam kehidupan seharian. Namun begitu, matlamat
ini tidak akan tercapai sekiranya elemen-elemen kemahiran Insaniah diabaikan dalam pendekatan tersebut. lanya
merupakan salah satu objektif negara ke arah melahirkan seorang pelajar muslim yang seimbang dan holistik
untuk melaksanakan tanggungjawab sebagai penjana sumber manusia atau modal insan yang bukan sahaja mantap
dengan pengetahuan al-Quran, bahkan memiliki ciri-ciri insan kamil. Kajian ini bertujuan untuk mengamati
penerapan elemen-elemen kemahiran Insaniah dalam kursus Tarannum Kelas Kemahiran al-Quran (KKQ) yang
telah diperkenalkan pihak kementerian dalam kurikulum Sekolah Menengah Kebangsaan Agama (SMKA) dan
Kelas Aliran Agama (KAA) seluruh negara berdasarkan konsep penilaian CIPP . Kajian ini berbentuk kualitatif
dan melibatkan analisis dokumen, temu bual mendalam separa berstruktur, temu bual mendalam kelompok
sasaran dan pemerhatian sebagai kaedah pengumpulan data dan maklumat kajian. Dapatan kajian ini
menunjukkan hanya dua elemen kemahiran Insaniah sahaja yang diterapkan dalam pelaksanaan PdPc Kelas
Kemabhiran al-Quran di sekolah menengah yang menumpukan kepada nilai moral dan etika profesional.

Kata Kunci : Kemabhiran Insaniah, Pengajaran dan pemudahcaraan (PdPc), Tarannum.

Pendahuluan

Sebagai sebuah negara yang membangun,
Malaysia adalah salah sebuah negara yang
menghadapi cabaran yang besar dalam
menghadapi persaingan pada abad ke 21 ini.
Namun Malaysia tetap kekal utuh dan berdaya
saing untuk menjadi sebuah negara maju di mata
dunia. Sejajar dengan perkembangan dunia
semasa, para pelajar perlu dilengkapkan dengan
pelbagai kemahiran yang dapat membantu
mereka menjadi individu yang unggul dan
berketerampilan pada masa hadapan. Aspek
kemahiran ini perlu diketengahkan kepada semua
peringkat umur khususnya pelajar di peringkat
menengah bagi melengkapkan mereka sebagai
insan yang berilmu dalam pelbagai aspek
kehidupan. Justeru itu para guru semua sekolah
menengah di  Malaysia berusaha untuk
menerapkan kemahiran ini di pelbagai kursus
teras dan elektif kepada pelajarnya agar dapat
mengimbangi keperluan akademik yang meliputi
segala aspek ilmu pengetahuan dan kemahiran di

luar akademik seperti kemahiran pengurusan
maklumat dan keusahawanan.

Usaha menerapkan kemabhiran insaniah
(KI) dalam diri pelajar sekolah menengah
merupakan suatu pendekatan melengkapkan
pelajar dengan penguasaan akademik dan
kemahiran generik, yang melibatkan elemen
kognitif yang berkaitan dengan kelahiran bukan
akademik seperti nilai positif, kepimpinan, kerja
berpasukan, komunikasi dan pembelajaran yang
berterusan. Penguasaan kemahiran ini adalah
penting bagi menjamin pelajar yang holistik dan
sepadu bagi menghadapi kehidupan global dan
yang penuh dengan cabaran.

Falsafah Pendidikan Kebangsaan (FPK)
yang telah digariskan khusus untuk para pendidik
memberikan pelbagai kelebihan terutamanya
penambahan dari aspek kepelbagaian kemahiran.
Kementerian Pengajian Tinggi (KPT) turut
menggariskan bahawa setiap insan itu perlu

menguasai pelbagai kemahiran yang membentuk
kemahiran insaniah PdPc, serta kemahiran
kepimpinan (KPT, 2006). Namun dalam
merealisasikan Falsafah Pendidikan tersebut
terdapat di sana pelbagai halangan terhadap para
guru dalam melaksanakan PdPc. Antara cabaran
serta halangannya ialah masa yang padat dengan
urusan PdPc dan pengurusan menghalang guru
daripada membina pelbagai kemahiran dalam diri
mereka. Selain itu, kurikulum di sekolah yang
terdiri daripada aktiviti PdPc menyukarkan guru
untuk membina kemahiran insaniah.* Guru lebih
sibuk meluangkan masa untuk menyelesaikan
tugasan pengurusan di sekolah berbanding
tugasan PdPc. Hal ini menjelaskan bahawa guru
kurang membuat persediaan sebelum proses PdPc
berlangsung hingga menyebabkan kurang
keberkesanannya.?

Kesan daripada kesibukan guru yang
terlalu fokus kepada tugasan pengurusan, tugasan
PdPc terpaksa diabaikan kerana tidak mampu
untuk membuat pelbagai tugasan dalam satu
masa. Faktor ini dilihat berpunca daripada
kurangnya penerapan kemabhiran insaniah kepada
para pelajar seperti keseimbangan yang
sempurna, berkepimpinan, berketerampilan, dan
berdaya saing ketika waktu belajar. Kemahiran
seperti ini merupakan kemahiran yang sepatutnya
telah diterapkan dalam diri pelajar, namun aspek
ini kurang diperhatikan oleh institusi, guru dan
diri pelajar itu sendiri.> Dalam konteks Kelas
Kemabhiran al-Quran, khususnya kursus tarannum
al-Quran, kemahiran insaniah mampu dipupuk
dan diamalkan melalui usaha PdPc yang efisen
dan diterapkan oleh guru berdasarkan kepada
pemahaman dan kesungguhan mereka. Jesteru
kajian ini akan melihat dan menilai apakah dan
sejauhmanakah penerapan elemen kemahiran
tersebut berdasarkan kepada kesesuaian kursus
tersebut.

Kajian ini berbentuk kualitatif yang
melibatkan analisis dokumen, temu bual
mendalam separa berstruktur, temu bual
mendalam kelompok sasaran dan pemerhatian
sebagai kaedah pengumpulan data dan maklumat
kajian. Sampel kajian adalah terdiri daripada 30
orang guru tarannum program Kelas Kemahiran
al-Quran yang terlibat dalam  Seminar
Kesepakaran dan Pemantapan Profesionalisme

! Mohd Faizullah, 2014.

2 (Barnett, 2003; Morrison et al., 2005; Siti Nur Nadirah dan
Hasnah, 2012).

3 (Nor Rafidah, 2008).

4 (Allizah, 2015; Noraini, 2010; Bogdan dan Biklen, 2007).

5 (Allizah, 2015).

PDPC Guru-Guru Zon Utara (Kedah/ Perlis) yang
berlangsung di Dewan Seminar Zaaba Institut
Pendidikan Guru Kampus Darulaman pada 22
Ogos 2017. Teknik pemerhatian diperlukan bagi
tujuan mencatat apa yang berlaku dan apa yang
didengar semasa berada di lapangan.* Manakala,
teknik temu bual digunakan bagi tujuan
membolehkan pengkaji mengumpul pendapat,
pemikiran, pandangan dan pengalaman dalam
bentuk pernyataan langsung daripada peserta
kajian yang terlibat.

Model Penilaian CIPP

Model penilaian CIPP bermaksud konteks
(Context), input, proses (Process) dan produk
(Product). Model ini telah dipelopori oleh Daniel
L.Stufflebeam semenjak tahun 1960an hasil
daripada pengalamannya dalam projek penilaian
pendidikan di Ohio Public School District
berdasarkan kepada model The Phi Delta Kappa
Comitee.® Model CIPP merupakan satu kerangka
yang komprehensif dalam mengawal penilaian
dengan sesuatu projek, program, inidividu,
produk, institusi dan sistem. lanya merupakan
satu model penilaian yang mengutamakan kepada
kesan jangka panjang dan penambahbaikan yang
berterusan.” Ornstein dan Hunkins menyatakan
bahawa model CIPP ini telah memberikan
sumbangan dari segi penghasilan keputusan
dalam penilaian sesuatu program pendidikan.®

Stufflebeam telah memperkenalkan
empat elemen penting di dalam penilaian iaitu
konteks, input, proses dan produk. Menurut
beliau, model CIPP ini telah mengalami
perkembangan sebanyak lima kali.® Model
pertama telah diperkenalkan lebih 37 tahun yang
lalu yang lebih menekankan keperluan kepada
penilaian proses dan penilaian produk.'® Setahun
kemudian, berlaku penambahbaikan dengan
penambahan penilaian terhadap konteks, input,
proses dan produk dengan menegaskan bahawa
matlamat seharusnya dikawal melalui penilaian
konteks yang terdiri daripada penilaian terhadap
keperluan. Manakala perancangan program
dikawal melalui penilaian input yang terdiri
daripada penilaian terhadap alternatif strategi
program.** Perubahan terhadap model CIPP terus
berlaku dengan melakukan penyelarasan terhadap
keempat-empat elemen penting dalam penilaian

® The Phi Delta Kappa Comitee (1969).
7 (Stufflebeam, 2003).

8 Ornstein dan Hunkins (1998)

® Stufflebeam (2003)

10 (Stufflebeam, 1966).

1 (Stufflebeam, 1967).

ini dengan mempunyai sistem dan kerangka yang
berorientasikan penambahbaikan.?

Penilaian konteks merupakan langkah
awal dan asas serta ianya langkah yang mendasari
penilaian seterusnya. Penilaian konteks bertujuan
mengenalpasti perbezaan antara tujuan asal
kurikulum itu dilaksanakan dengan status semasa
kurikulum ini dijalankan. la menilai situasi
semasa yang sedia ada dalam pelaksanaan sesuatu
kurikulum. la melihat sejauh mana keselarasan
objektif dan keutamaan sesuatu objektif program
dalam kondisi sebenar.?

Penilaian input pula bertujuan bagi
menilai strategi dan sumber yang boleh diperolehi
untuk digunakan dalam proses pelaksanaan
kurikulum.  Tambahan lagi  Stufflebeam
menyatakan bahawa penilaian input juga
bertujuan untuk melakukan penganalisaan dan
penilaian terhadap aktiviti-aktiviti, strategi-
strategi dan prosedur-prosedur sesuatu program
sama ada menepati objektif dan matlamat yang
telah terbina ataupun sebaliknya. la juga
mengawal dan memperbaiki perancangan
kurikulum.4

Penilaian proses merupakan penilaian
terhadap perancangan yang telah dibina. la juga
merupakan peninjauan berterusan dan terancang.
Maklumat yang diperolehi pada penilaian proses
ini akan menjadi kayu ukur terhadap kejayaan
sesuatu program melalui pelaksanaan strategi,
aktiviti, prosedur program sama ada matlamat
yang ditetapkan tercapai atau sebaliknya.
Penilaian proses juga memberi impak positif
terhadap penambahbaikan program dan aktiviti
yang dilakukan agar selaras dengan persekitaran
dan kominiti.t®

Penilaian produk ataupun penilaian hasil
bertujuan untuk mengaitkan matlamat, konteks,
input dan proses dengan hasil program. Selain itu,
ia juga bertujuan untuk menilai hasil pelaksanaan
kurikulum iaitu penilaian ke atas pencapaian yang
diperoleh daripada kurikulum tersebut.’® Aras
kejayaan sesuatu program dapat dinilai melalui
perubahan yang telah berlaku.r” Penilaian
ditentukan melalui kajian semula terhadap
objektif, mengukur  kriteria-kriteria  yang
menentukan pencapaian objektif dan membuat

12 (Stufflebeam et al., 1971).

13 (Stufflebeam, 2003).

14 (Stufflebeam dan Shinkfield, 1985).
15 (Stufflebeam, 1987).

16 (Stufflebeam dan Shinkfield, 1985).

interpretasi terhadap dapatan daripada konteks,
input dan proses. Penilaian ini akan memberikan
maklumat yang akan menentukan sama ada
sesuatu program itu perlu diteruskan, ditamatkan
atau sekadar perlu kepada penambahbaikan.®
lanya sebagaimana dalam jadual berikut

[Context} [ Input { Process J [ Product }

Jadual Model CIPP

Setiap penilaian perlulah mempunyai tiga perkara
penting iaitu mengumpul maklumat keperingkat
yang maksimum, mengorganisasikan maklumat
dengan menggunakan statistik dan pengukuran
serta melaporkan maklumat yang telah
dianalisis.®

Model penilaian CIPP disusun secara
sistematik dengan mengkategorikan setiap aspek
penilaian mengikut dimensi CIPP iaitu konteks,
input, proses dan produk. lanya besifat
menyeluruh kerana penilaiannya adalah dari
pelbagai dimensi dan ianya juga boleh diukur
secara berasingan atau secara berpasangan atau
secara keseluruhannya. Misalnya penilaian
dimensi proses sahaja, atau penilaian dua
pasangan dimensi proses dan produk atau
penilaian kempat-empat dimensi konteks, input,
proses dan produk. Justeru keistimewaan ini
memberi kebebasan kepada perancangan dasar
untuk membuat penambahbaikan dalam dimensi-
dimensi itu secara berpasangan atau secara
menyeluruh.?

Dalam  model ini,  Stufflebeam
mementingkan  penyediaan maklumat dan
penekanan kepada pengumpulan data untuk
tujuan penganalisisan.? Maka dalam hal itu,
beliau turut memberi definisi penilaian sebagai
aktiviti mengumpul dan menyediakan maklumat
untuk mendapatkan keputusan yang terbaik.

Terdapat empat perkara penting dalam
penilaian menurut Stufflebeam dan Shinkfield.
Pertama, penilaian adalah petunjuk atau panduan
kepada keputusan yang diambil. ia akan memberi
maklumat yang berguna kepada pembuat
keputusan. Kedua, penilaian adalah proses

17 (Stufflebeam, 1987).

18 (Stufflebeam dan Shinkfield, 1985).
19 (Stufflebeam & Shinkfield, 1985).
2 (Stufflebeam dan Shinkfield, 1985).
2 Stufflebeam (1985),

pusingan yang lengkap dan berterusan maka
ianya perlu dilaksanakan melalui satu program
yang bersistematik. Ketiga, penilaian
memerlukan tiga langkah utama iaitu gambaran
yang lengkap, pengumpulan maklumat dan
penyediaan maklumat. Langkah ini adalah asas
utama metodologi kajian penilaian. Keempat,
proses penilaian juga adalah satu aktiviti yang
telus.??

Dalam pendidikan, penggunaan model
ini sangat meluas dalam mengkaji program-
program yang baru, sedia ada atau dalam
merancang sesuatu program yang dikenalpasti.
Model ini juga merupakan satu cara yang
berkesan untuk mendapatkan hasil formatif dan
sumatif dalam penyelasaian masalah. Model ini
juga sangat diminati kerana ia berupaya untuk
membuat penilaian dipelbagai tahap samada pada
peringkat sebelum, semasa dan selepas sesuatu
program dilaksanakan.??

Dalam kajian ini  penulis telah
mengadaptasikan model CIPP untuk mengukur
penerapan Kemahiran Insaniah berdasarkan
kepada Modul Pembangunan  Kemahiran
Insaniah  (soft  skill) iaitu  kemahiran
berkomunikasi, pemikiran kritis dan kemahiran
menyelesaikan  masalah, kemahiran kerja
berpasukan, pembelajaran  berterusan  dan
pengurusan maklumat, kemahiran keusahawanan,
etika dan moral profesional dan kemahiran
kepimpinan dalam pelaksanaan PdPc Kkursus
tarannum Kelas Kemahiran al-Quran (KKQ) di
sekolah menengah berdasarkan kepada tiga
dimensi sahaja iaitu, kontek, proses dan produk.
Hal ini berasaskan kepada persamaan penilaian
dari sudut kurikulum dan kursus beradasarkan
kepada item-item dimensi yang terkandung di
dalamnya.

Penerapan Elemen Kemabhiran Insaniah

Dapatan kajian daripada penerapan elemen
kemahiran insaniah dalam pelaksanaan PdPc
kursus tarannum Kelas Kemahiran Quran di
sekolah menengah menunjukan bahawa hanya
dua elemen sahaja daripada tujuh elemen
kemahiran insaniah yang terkandung dalam
Modul Pembangunan Kemahiran Insaniah (soft
skill) iaitu kemahiran berkomunikasi, pemikiran
kritis dan kemahiran menyelesaikan masalah,
kemahiran kerja berpasukan, pembelajaran

22 Stufflebeam dan Shinkfield (1985).

berterusan dan pengurusan maklumat, kemahiran
keusahawanan, etika dan moral profesional dan
kemahiran kepimpinan, yang diterapkan dalam
kursus tarannum Kelas Kemahiran al-Quran di
sekolah menengah iaitu:

i Etika dan Moral Profesional

Etika dan moral profesional yang
merujuk  kepada kebolehan untuk
mengamalkan standard moral yang
tinggi dalam amalan profesional dan
interaksi sosial dan ini dapat dilihat
dalam tiga tahap iaitu:
Tahap 1: Kebolehan memahami kesan
perkembangan ilmu tarannum
sosiobudaya masyrakat arab dalam
amalan pengajian al-Quran.
Tahap 2: Kebolehan menganalisis dam
membuat keputusan dalam penyelesaian
masalah berkaitan etika.
Tahap 3: Kebolehan mengamal sikap
beretika, di samping mempunyai rasa
tanggungjawab terhadap masyarakat
dengan mesej al-Quran.
ii. Pemikiran  Kritis dan  Kemahiran
Menyelesaikan Masalah

Kemabhiran berfikir dan menyelesaikan
masalah iaitu melibatkan kebolehan
berfikir secara kritis, kreatif, inovatif,
analitis, serta kebolehan
mengaplikasikan ~ pemahaman  dan
pengetahuan kepada masalah baru dan
berlainan yang merangkumi dua tahap
berikut:

Tahap 1: Kebolehan mengenal pasti dan
menganalisis masalah dalam situasi
kompleks dan kabur, serta membuat
penilaian yang berjustifikasi terhadap
teks al-Quran.
Tahap 2: Kebolehan mengembang dan
membaiki kemahiran berfikir seperti
menjelaskan, menganalisis dan menilai
perbincangan.
Manakala dapatan kajian dari sudut penilaian
pelaksanaan PdPc kursus tarannum dalam Kelas
Kemahiran al-Quran berdasarkan kepada konsep
CIPP adalah seperti jadual berikut:

2 (‘Yahya Buntat et al., 2006).

Kemabhiran Insaniah

Konteks

(Matlamat)

Proses

(Strategi Pengajaran)

Produk

(Hasil Pembelajaran)

Penerapan adalah
berdasarkan kepada nilai
moral dan etika
profesional.

Mempunyai pengetahuan
secara spesifik
perkembangan ilmu
taranum

Pelajar akan didedahkan
dengan kebolehan
menganalisis dan
membuat keputusan
dalam penyelesaian
masalah berkaitan
konsep, prinsip serta
pandangan intelektual
Islam mengenai hukum-
hakam berkaitan ilmu

i. Mengetahui
konsep ilmu
taranum dalam
pembacaan al-
Quran

ii. Memahami
hukum-hakam
serta peranan ilmu
taranum berkaitan
pembacaan al-

taranum. Quran
Penerapan adalah Pelajar akan didedahkan i. Mengetahui
berdasarkan kepada nilai dengan kebolehan kronologi
moral dan etika menganalisis dan perkembangan
profesional. membuat keputusan ilmu taranum
dalam penyelesaian secara menyeluruh
masalah berkaitan ii. Memahami
kronologi perkembangan asimilasi ilmu
ilmu  taranum  secara taranum melalui
menyeluruh serta kebudayaan
asimilasi ilmu taranum masyarakat arab
melalui kebudayaan dan ajam
masyarakat arab dan ajam
Penerapan adalah | Menunjukkan kefahaman | Pelajar akan didedahkan i. Mengetahui
berdasarkan kepada | dalam tabagat suara. dengan kebolehan berfikir kesenian ‘ilm al-
kemahiran berfikir dan secara  kritis,  kreatif, aswat dari
menyelesaikan masalah. inovatif, analitis, serta perspektif Islam
kebolehan ii.  Mempamerkan
mengaplikasikan tahsin al-sawt
pemahaman dan berdasarkan
pengetahuan kepada kepada tingkatan
masalah baru dan nada suara yang
berlainan. Tahap atau aras sebenar.
dua diaplikasikan dimana
kebolehan mengembang
dan membaiki kemahiran
berfikir seperti
menjelaskan,
menganalisis dan menilai
perbincangan  berkaitan
tahsin al-sawt
berdasarkan kepada
tingkatan nada suara yang
sebenar
Penerapan adalah | Mempunyai Pelajar akan didedahkan i Mempamerkan
berdasarkan kepada | pengetahuan terhadap dengan kebolehan berfikir tujuh magamat
kemahiran berfikir dan | istilah khusus dalam secara  kritis,  kreatif, utama dalam ilmu
menyelesaikan masalah ilmu taranum seperti inovatif, analitis, serta taranum iaitu
harakat, mahattah, kebolehan magam Bayyati,
dit ‘ah, burdah, ikhtilal mengaplikasikan Saba, Hijaz, Rast,
pemahaman dan

al-lasn, wuslah al-
mumathalah dan
sulalim nuzul serta
su ‘ud.

Berkebolehan
membaca tujuh
magam utama dalam
ilmu Tarannum iaitu
magam Bayyati, Soba,
Hijaz, Rast, Sikah,
Nahawand dan
Jiharkah.

Berkebolehan
mengadaptasi tujuh
magam utama dalam
lImu Tarannum iaitu
macgam Bayyati, Saba,
Hijaz, Rast, Sikah,
Nahawand dan
Jiharkah dalam surah-
surah pilihan.

Berkebolehan
menggabung magam-
magam utama dalam
ilmu taranum iaitu
Bayyati, Saba, Hijaz,
Rast, Sikah, Nahawand
dan Jiharkah dalam
pembacaan al-Quran
berdasarkan kepada
harakat, mahattah,

qit ‘ah, burdah, ikhtilal
al-lazn, wuslah al-
mumathalah dan
sulalim nuzul serta

su ‘ud.

pengetahuan kepada
masalah baru dan
berlainan.  Selain itu

kemahiran berkomunikasi
dan nilai moral dan etika
profesional  diterapkan.
Tahap dua diterapkan
dalam penggabungan tiga
kemahiran tersebut untuk

menghasilkan suatu
kemahiran yang padu
terhadap para pelajar
dalam menghasilkan

output pembelajaran yang
efisen terhadap
kemahiran pembacaan al-
Quran

Sikah, Nahawand
dan Jiharkah.
Mengamal bacaan
al-Quran
berdasarkan kepada
pentafsiran
magamat dalam
ilmu taranum.

(Strategi Pengajaran) dan Produk

MACALIM AL-QURAN WA AL-SUNNAH
Kesimpulan

Kemahiran Insaniah di dalam kursus tarannum
program Kelas Kemahiran al-Quran merupakan
salah satu objektif yang penting ke arah
melahirkan seorang ilmuan al-Quran yang
seimbang dan holistik untuk melaksanakan
tanggungjawab sebagai penjana sumber manusia
atau modal insan yang bukan sahaja mantap
dengan pengetahuan al-Quran, bahkan memiliki
ciri-ciri insan kamil. Oleh yang demikian
pembangunan ilmu pengetahuan, kemahiran
fizikal, kematangan berfikir, perkembangan
sahsiah, daya kepimpinan, budaya intelektual,
keusahawanan, dan juga pembudayaan sikap
progresif serta nilai etika dan moral yang tinggi
amat perlu diterapkan dalam pengajaran dan
pembelajaran khususnya dalan arus Pendidikan
Islam yang beteraskan al-Quran pada masa kini.
Sehubungan itu, penerapan kemahiran insaniah
ini amat perlu diambil perhatian di dalam
kurikulum pendidikan Islam kerana dengan dapat
memberikan nilai tambah dalam aspek
ketamadunan bangsa dan negara disamping
membentuk personaliti pelajar itu sendiri.

